♛ ♛  *बिज़नेस* में हो रही लगातार असफलता और दिनोंदिन गिरावट,
*भविष्य को लेकर चिंता, कोई समाधान और उपाय बताये*❓❓

♛ बिज़नेस की सफलता के लिए 3 बातों की आवश्यकता होती है।
1.फाइनेंस (Finance)
2. प्रोडक्शन (Production)
3. मार्केटिंग (Marketing)

       इन तीनों में बैलेंस चाहिए।उसके लिए अनुभव की आवश्यकता होती है।बिना अनुभव छोटा इन्वेस्टमेंट ही करना चाहिए।अपने पास की पूँजी से ही स्टार्ट करना चाहिए, उधार लेकर नहीं।स्टार्ट करने से पूर्व गृह राशि अनुसार भी देखना चाहिए, क्योंकि प्रकृति के गृह नक्षत्र का भी प्रभाव होता है।इसके साथ हमारे पूर्व जन्म के कार्मिक खाते भी हमारी सफलता या असफलता को प्रभावित करते हैं।कोई भी कार्य करते समय हमारी सोच सफलता की ही होनी चाहिए।पॉजिटिव ओरा सफलता दिलाता, सही निर्णय दिलाता।इसके साथ मानसिक व शारीरिक मनसा वाचा कर्मणा पवित्रता आवश्यक है।
सत्यता व ईमानदारी गुडविल(Goodwill) क्रिएट करती है।

*कितना % लाभ लें:*

सभी के मन में यह प्रश्न रहता है कि बिज़नेस में कितना % लाभ लेना चाहिए।
*शार्ट टर्म लाभ:* 
अगर आप कोई प्रोडक्ट सेल करते हैं सभी खर्चे निकाल कर 10-15 % प्रॉफिट आप अपने लिए रखें।

*लॉन्ग टर्म लाभ:*
यदि आप कोई जमीन या वस्तु  गोल्ड आदि खरीदकर रख देते है , उसमें आपको बेचते समय बाजार भाव में अधिक लाभ हो तो वह आपका जायज हक़ है।
उसमें यह देखना जरूरी है कि वह संग्रह की अति प्रवृत्ति से प्रभावित ना हो, जिसका अधिक स्टॉक आप कर लें और बाजार में डिमांड बढ़ने से भाव अधिक हो जाएँ, उससे आपका नकारात्मक खाता बन जायेगा।

♛  व्यापार (बिज़नेस) में सही प्लेनिंग, दूरदर्शिता, बेकअप प्लान रखना जरूरी है।बेसिक बातों पर सदैव ध्यान रखे।फाउंडेशन मजबूत होगा, तो बिज़नेस की इमारत भी मजबूत होगी। बहुत दूर नहीं लेकिन 5 साल तक का प्लान करना जरूरी है। इससे हम मानसिक रूप से हर प्रकार की विषमताओ के लिए तैयार रहेंगे।

♛  जैसा कि गीता में कहा गया है,
 "कर्मण्येवाधिकारस्ते मा फलेषु"
कर्म पर ही हमारा अधिकार है, फल पर बिलकुल नहीं।

♛  कर्म करने का मार्ग अगर असत्य, हिंसा, असहिष्णुता, अधर्म से होकर जाएगा।तो क्षणिक सफलता जरूर मिल सकती है पर उसमे स्थायित्व नहीं होगा।जो भी व्यवसाय करें उसमें अपनी पूरी क्षमताओं व लग्न को लगाकर पूरे सकारात्मक attitude के साथ अपने ग्राहकों से व्यवहार में आयें।

♛  "हमारे जीवन का लक्ष्य एक ही होना चाहिए कि हमारा हर कर्म मूल्य आधारित, सात्विक हो, फिर चाहे वह बिजनेस हो, कृषि हो, सेवा हो या कुछ और।ये सब हमारे व्यवसाय हो सकते हैं, हमारा लक्ष्य नही।

♛  सफलता अधिक धनार्जन का नाम नहीं है बल्कि हर एक व्यवसाय, व्यवहार में हम सत्य को हमेशा अपने जीवन का अंग बनाए रखे, तो समझे हम हर पेपर में सफल है।

♛  *Every time in the business  wing.... is taught that in business  problems  WILL COME, only you need to change  your attitude  towards problems*. 

♛  *विपरीत परिस्थितियों में भी मन को स्थिर रख, समाधान की ओर लगातार अग्रसर होते रहना ही सफलता है*। 

♛  यदि आपका मन स्थिर है, तो आप भविष्य की चिंता से मुक्त हो नयी संभावनाओं की ओर विचार करेंगे।और आगे बढ़ने की हिम्मत बनाये रखेंगे, तब परिणाम कुछ भी हो आप स्वयं को सफल ही अनुभव करेंगे।क्योंकि आपने अपनी क्षमताओं का पूरा उपयोग कर स्वयं को पहले से और अधिक सक्षम बना दिया है।

♛  भविष्य की चिंता के बजाय वर्तमान को श्रेष्ठ बनाएं और सकारात्मक रहें।यदि आपका वर्तमान श्रेष्ठ है तो भविष्य स्वतः ही श्रेष्ठ होगा।अपनी ऊर्जा को केवल वर्तमान पर ही स्थिर रखें।

♛  सफलता- असफलता, सुख दुःख केवल मन में उत्पन हुए विचारों की फीलिंग्स मात्र हैं।बाहरी परिस्थितियों का मन पर प्रभाव ना आने दें।मन को केवल श्रेष्ठ विचारों से ही भरें।

♛  सिर्फ बिज़नेस नही, कोई भी कर्म क्षेत्र में, स्व स्थिति ठीक न रहे, तो परिस्थिति बड़ा रूप ले लेती है। इसलिए स्व- स्थिति पर सबसे पहले ध्यान देना होगा।चढ़ाई-उतराई जिंदगी का एक पार्ट है इससे हम कभी न भूलें।यह बात को याद रखने से मनोवल बढ़ता है और स्व स्थिति भी ठीक रहते है।

♛ ♛  *बिज़नेस (व्यापार) में घाटे का कारण:*

♛  बिज़नेस में घाटा या मुनाफा कमाना, कई हद तक खुद, बिज़नेस को चलाने वाले पर निर्भर करता हैं।

♛  बिज़नेस करते वक़्त ग्राहक को आपने अगर गलत तरीके से ठगा,
किसी चीज को, उसके मूल्य से कई अधिक पैसों में बेचा तो इसे फेयर डीलिंग नहीं कहेंगे।

♛ *Why we face loss in business ...because the soul power has declined, doesn't  have required force to emerge out of the problems*.

♛  जिन लोगों ने ज्ञान को (ब्रह्माकुमारीज़ का कोर्स) समझा हैं, वो तो जानते ही होंगे, *हमें किसी का घाटा करके सौदा* महंगा पड़ेगा। *So ,no more cheating in business.Very clean business dealings*.


♛ ♛ *कुछ महत्वपूर्ण जानने योग्य बातें*:- 

♛  *मूल्यों से विजय*

      व्यापर और अद्योग में यह देखा जाता है की लंबे समय तक सफलता सिर्फ लाभ पर आधारित नहीं होती है लेकिन बाज़ार में बनी हुई प्रतिष्ठा व विश्वसनीयता पर भी आधारित होती है। जब मूल्यों का उचित उपयोग होता है तब विश्वसनीयता संभव हो पाती है।अधिकतर व्यापर ग्राहक की शुभ कामना, विश्वसनीय कर्मचारी और बेहतर आर्थिक व्यवस्था के आधार से चलते है।
   नैतिक व्यापार करने का मुख्य आधार मूल्य है, जिनका अभाव अस्थिरता और भय लाता है।कोई भी व्यापार स्थाई सफलता का आश्वासन नहीं देता है।लेकिन यदि सफलता के लिये चुनी गई दिशा मूल्यों पर आधारित होती है, तो सफलता होनी निश्चित ही है।

♛  *अस्थिरता के समय में व्यापर*

       आज की व्यापारी दुनिया एक निरन्तर बदलाव की स्थिति में है, हर दिन एक नई चुनोती आती है, जिसके वजह से बहुत से व्यापर असफल है।
    दूसरी ओर आंतरिक स्थिरता से हमारी सोच में स्पष्टता और शब्दों में विश्वास आ जाता है। इसीलिए हम व्यक्तियो के साथ कार्य करते समय ईमानदारी, नियुक्तिकरण, अच्छे उपायों और सहयोग का उपयोग कर पाते है।बाहरी चुनोतियो के बावजूद हमारे मूल्य हमें सफलता करने लायक बनाते है।

♛  *तनाव रहित सहयोग*

          मनुष्य का सबसे महत्वपूर्ण संसाधन है, उसका तन, मन और धन।यदि इसका सही प्रकार से उपयोग किया जाए तो ये तीनो ही एक सफल व्यापार का महत्वपूर्ण हिस्सा बनते है।लेकिन इन्ही साधनों का उपयोग मूल्यों के बिना किया जाता है, तो शक्ति घट जाती है, शरीर में थकावट और बीमारी आ जाती है और धन का उपयोग भी अनुचित प्रकार से होने लगता है।धन से उत्पादकता बढ़ती है लेकिन यह तब ही संभव हो पाता है जब धन को संभाल कर सही तरीके से खर्च किया जाए।

♛  *सही निर्णय का आधार- निश्चित बुद्धि*

     समय के तीन पहलु होते है। इसीलिए निर्णय लेने में तीन आयामी पद्धति का उपयोग होना चाहिये।वे आयाम है- अतीत( कल), वर्तमान( आज) और भविष्य( आनेवाला कल)
जब मन किसी एक काल में, आयाम में उलज़कर रह जाता है तब गलतिया होना निश्चित है। ज्यादातर समय हमारा मन या तो अतीत में अथवा भविष्य की ओर खिंचा चला जाता है।जिसके कारण हम बहुत ही कम समय वर्तमान में रह पाते है।मन में भविष्य को लेकर सवाल और भय तथा अतीत को लेकर पछतावा रहता है।
   इसके बजाय जब कोई वर्तमान में रहता है तब वह अपने अनुभवो से सीखता है और भविष्य के बारे में स्पष्टता रहती है।तब एक। प्रबल भावना उत्पन्न होती है की अतीत में जो भी हुआ वह कल्याणकारी था, वर्तमान में जो भी हो रहा है वह यथार्थ है और भविष्य हमारा उज्वल होगा। जब वर्तमान में ऐसा निश्चय आ जाता है तब हम तनाव मुक्त हो मन में शांति का अनुभव करते है।जिससे हमारे निर्णय में यथार्थता आ जाती है।

♛  *तनाव घटे, व्यापार बढ़े*

       इस स्पर्धापूर्ण संसार में तनाव एक सामान्य बात है।हर दिन चुनोतियो का सामना करना पड़ता है।विभिन्न प्रकार की बाहरी परिस्थितिया अक्सर बिना चेतावनी के आ जाती है और इन परेशानियो का सामना करने की योग्यता हमारे मन की स्थिति पर निर्भर करती है।अगर भारीपन और भय है तो समस्याए असीम और मुश्किल महसूस होती है।दूसरी और अगर मन की स्थिति सकारात्मक और हल्की है तो परिस्थिति को संभालना आसान हो जाता है।

♛  *व्यवहार में सरलता और व्यापर में सफलता*

     जब हमारी वृत्ति चिंता रहित होती है, तब हर बात सहज हो जाती है जिससे समय की बचत भी होती है।दूसरी ओर चिंता हमें अव्यवस्थित कर देती है।
          जिस व्यक्ति ने अपने मन के विचारों को कार्यो के साथ संतुलित करना सिख लिया है अर्थात वह व्यस्त दिनचर्या में भी अपने मन को सरल रख पाता है। इसका निष्कर्ष यह है की जब हमारे मन के विचार सुव्यवस्थित होते है और समय हमारे नियंत्रण में होता है तब हम अपने जीवन और व्यापार के प्रति यथार्थ योजना बना पाते है।

♛  *दृढता - सफलता की चाबी*

      कार्यो को पूरा करने में बाधाएं तो आती ही है। जो सफलता के प्रति हमारे उत्साह को कम कर देती है।सफलता के लिए निरंतर उत्साह बनाये रखना जरुरी है।जिसके लिए दृढ़ता आवश्यक है।दृढ़ता वो शक्ति है जो बिना पथ भटके हुए आशाओं को पूरा करने का विश्वास जगाती है।इससे हम जो प्राप्त करना चाहते है, वो कर पाना संभव हो जाता है।दृढ़ता ही सफलता की चाबी है।दृढ़ता ही वो शक्ति है जिससे मन में स्पष्टता,बुद्धि में शुद्धता और व्यक्तित्व में सरलता आती है।शुद्ध मन हमें सकारात्मक बनाता है और अल्पकाल की असफलताओ से निरुत्साहित होने से बचाता है।स्पष्ट बुद्धि सही निर्णय लेने में मदद करती है और व्यक्तित्व में सरलता से हमारे संबंधो में विश्वास और समन्वय आता है। जो हमारे संबंधो को लंबे समय तक कायम रखता है।

♛  *बचत और खर्च*

     आर्थिक बचत खर्च के खाते की संभाल करने के साथ-साथ अपने विचार, बोल, कर्म और समय का भी खाता रखना चाहिये।हमारी बहुत सी शक्ति ज्यादा सोचने में, अनावश्यक बातों में और उद्देश्य रहित कार्यो में नष्ट हो जाती है।इसीलिए चुनोतियो का सामना करते समय हम अपनी क्षमता और शक्ति का उपयोग नहीं कर पाते, जब उनकी सबसे ज्यादा आवश्यकता होती है।

♛  *कर्मो के बीज*

      हमारे कर्म बीज के समान है।हर कर्म में उसका भविष्य समाया हुआ होता है।कर्म उस बीज के समान है, जो अपने समय पर अंकुरित होकर फल देता है।जैसा बीज, वैसा फल।अतः हमारे कर्म ही उसके फल को निर्धारित करते है।सकारात्मक कर्मो का फल सकारात्मक होता है।और इसी प्रकार से नकारात्मक कर्म नकारात्मक फलों की ओर ले जाते है।यदि हमारे कर्म अधर्म, भ्रष्टाचार और बेईमानी से प्रभावित होते है। तो इसका फल असम्पूर्ण और असफल कार्य के रूप में दिखाई देता है।इसमें भल अल्प काल का फायदा होता है लेकिन उसके बाद सारी ज़िन्दगी दुःख और पछतावे में निकल जाती है।ठीक इसी प्रकार यदि कोई अच्छे कर्म के बीज शुभ भावना से लगाता है। तो आने वाले बहुत सालों तक उससे ख़ुशी मिलती है।

♛  *व्यापार में मालिक और व्यवहार में बालक*
   
*मालिक*                 *बालक*

अनुभवी -           प्रयोग करना
एकाग्र -             सीखना
मार्गदर्शक -       बदलाव लाना
कार्यकुशल -     सहयोग देना

         प्रायः यह देखा जाता है कि सम्बन्ध उतने ही आवश्यक है, जितनी की जिम्मेदारिया।जब इन दोनों में संतुलन होता है, तब ही सही प्रभाव पड़ता है।ज्यादातर यह देखा गया है कि संबंधो में मालिक बनने की वजह से स्वभाव अहंकारी हो जाता है। जिससे व्यवहार में मतभेद और झगड़े आदि होने लगते है।दूसरी ओर बालक जैसा व्यवहार होने से व्यापर में लोग हमारा अनुचित फायदा उठाते है और हमें धोखा देने लगते है।इसीलिए व्यापार में मालिक और व्यवहार में बालक होना ही यथार्थ संतुलन है।यह सीखने और प्रयोग करने के संतुलन के साथ-साथ हमें कार्यकुशल भी बना देता है।स्वामित्व भाव बोझ को और आपके प्रति दूसरे की अपेक्षा को बढ़ाता है। किसी भी कार्य- व्यवहार में यह आवश्यक है कि ये दोनों ही स्म्रतियां साथ मिलकर काम करें।जब ऐसा संतुलन होता है तब धोखे और ग़लतफ़हमी के लिए कोई जगह नहीं रहती है।

♛ *लोभ छोड़ो, लाभ बढ़ाओ*

       लोभ और महत्वकांक्षा के अंतर को पहचानना आवश्यक है।बिना उद्देश्य के धन के पीछे भागना लालच है।ऐसा करने में जीवन के आवश्यक पहलुओं के लिए समय नहीं रहता और स्वास्थ व मानसिक शांति नष्ट हो जाती है।कुछ अनुचित लक्ष्य प्राप्त करने में समय और शक्ति खर्च होने के कारण असंतोष और तनाव महसूस होने लगता है। ऐसे में एक ही समय पर बहुत सारे कार्य करने की इच्छा मन में जागृत हो जाती है।सफलता की ख़ुशी अनुभव करने की जगह प्राप्तियों के बिछुड़ जाने के डर में बदल जाती है।
    इसके विपरीत, जब हम आध्यात्मिक स्त्रोत( भगवान) से जुड़ जाते है। तो हम उद्देश्य और शक्ति से स्वयं को भरपूर अनुभव करते है।इससे हम सही निर्णय लेकर सफलता प्राप्त कर पाते है।

♛  *सहयोग से सुखमय संसार*

       एकता से ही कार्य के समय अनुकूल वातावरण संभव हो पाता है।लोगों की विचारधारा और दृष्टिकोण में मतभेद तब आता है, जब वे एक दूसरे को अपने मूल्यों का सहभागी नहीं बनाते है।जब एक दूसरे के मूल्य और विशेषताए स्पष्ट मालुम होती है तब आपसी तालमेल होता है।हर सफलता के बाद,मन में उपलब्धि और दुसरो के योगदान का एहसास होता है। 
    इससे दुसरो में पहल करने की और अपने कार्य के प्रति जिम्मेदारी की भावना स्वतः ही आ जाती है और सभी को यह महसूस होता है कि उनके योगदान के लिए उन्हें सम्मान मिल रहा है।इससे लोगों में उत्साह और रचनात्मकता बनी रहती है।

♛  प्रसिद्ध शासक तैमुरलंग  को जब लगा कि वह दुश्मनों से घिरने वाला है तब उसने एक खण्डहर की शरण ली।वहाँ उसने देखा एक चींटी एक दाने को ले जाने की कोशिश कर रही हैं हर बार असफल होने के बाद भी उसने अपना प्रयास उनहत्तर बार दोहराया और वह अपनी सम्पति विजय उल्लास के साथ ले गई l उससे तैमूरलंग को पुनर्जीवन मिला और वह भावी विजय की आशा में खुशी से भर उठा।
           असफलता तो अटुट प्रयास और फौलादी इच्छाशक्ति की अंतिम कसौटी हैं l यह या तो जीवन को कुचल डालती है या फिर से ठोस व मजबूत बना देती है l 
           आईये हमें इस मैराथन की दौड़ में असफल नही होना है।हम सबको पीछे पछाड़ कर सर्वप्रथम स्थान प्राप्त कर ले।इसके लिये कुछ बातों पर ध्यान देना आवश्यक हैं।

♛ 1. *व्यक्तिगत विश्लेक्षण*

      A- कौन सी वह विशेष शक्तियाँ अपने में हैं जिन पर भविष्य में भी निर्भर रह सकते हैं l 
       B-  कौन से अवसर अपने जीवन में वर्तमान में आ रहे है ऐसा महसूस कर रहे हैं l
      C- कौन सी वह चुनौतियाँ या जोखिम है जिनसे निपटना होगा l
       D- कौन-सी पुरानी कमजोरियाँ को निकाला जाये तो जीवन में बहुत बड़ा बदलाव आ सकता हैं l 
        व्यक्तिगत विश्लेक्षण करने का उद्देश्य यह हैं कि व्यक्ति कहाँ खड़ा है और उसे कहाँ से आगे बढ़ना हैं।

♛  *विशिष्ट ज्ञान व एकाग्रता* :-

         आधुनिक प्रतिस्पर्धा की इस दौड़ में केवल परम्परा गत व्यवसायिक सीमित ज्ञान के दायरे में नहीं रहना हैं l व्यवसाय से संबंधित ज्ञान अर्जित करना होगा l ताकि हम विश्वास व एकाग्र मन:स्थिति से बाजार में पैर जमा सके l परिवर्तन के इस दौर में माँग और पूर्ति के संबंध में आधुनिक तरिको को अपनाये बिना पूर्ण नहीं किया जा सकता है।

♛  *कौशल विकास एवं आत्मनिर्भरता* :-

        जो भी व्यापार हमारे द्वारा किया जा रहा है उसमें अपने हुनर का उपयोग अधिकतम हो पायें कौशल विकास का प्रयास करना होगा l इससे अपन आत्मनिर्भर होते है l अपने कर्मचारियों पर निर्भर नहीं, किसी भी समय कैसी भी परिस्थिति को निपटने के लिये तैयार।

♛  *श्रेष्ठ व्यवहार तथा द्दष्टिकोण* :-

           श्रेष्ठ व्यवहार के लिये सकारात्मक द्दष्टिकोण को विकसित करने की आवश्यकता है ताकि गुणात्मक परिवर्तन से वास्तविक प्रतिफल उपलब्धि के रूप में प्राप्त हो सके।

♛  *शक्तियों व गुणों का उपयोग* :-

           एक सफल व्यापारी बनने के लिये समस्त शक्तियों व गुणों का उपयोग करते आना चाहियें l किस समय कौन सी शक्ति व गुण का उपयोग करना है l इसका विशेष ध्यान रखना होगा।

♛  *संतुलन* :-

            संतुलन स्थिरता की चाबी है।दो क्षेत्रो मे संतुलन की आवश्यकता होती है एक भूत और भविष्य में संतुलन, दूसरा बौद्धिक व भावनात्मक संतुलन l एक सफल व्यापारी में इन दोनों का संतुलन होना चाहियें।

♛  *योग द्वारा* :-

            योग द्वारा अपनी आंतरिक शक्तियों व क्षमताओं को पहचान कर चारों ओर होने वाले परिवर्तनों के परिणामों को निर्धारित करने की क्षमता अपने अंदर आ जाती हैं l 
         सफलता का कोई रहस्य नहीं है यह केवल परिश्रम चाहती हैं l लक्ष्य की ओर निरंतर प्रगति ही सफलता हैं।

♛  अपना वैल्यूज को कभी नही खोना है।वैल्यूज के साथ चलने से जीवन जीना भी आसान हो जायेगा।भले इसमें स्थूल रूप में पैसा थोडा कम कमाएंगे लेकिन लोगो की दिल का दुआएं ज्यदा कमाने के कारण उमंग-उत्साह बहुत बढ़ जाता है।सफलता सहज और आसान हो जाती है।जीवन में महत्व चीजों का नही सर्व की दुआओ का है। 

♛  हमारा ग्राहक कभी नाराज न हो उसका ख्याल रखना है।क्योंकि हमारा व्यापर का मूल आधार हमारे ग्राहक है।ग्राहक और अपने साथियों के साथ अच्छी तरह से व्यवहार करना है।

♛  ट्रस्टी बनकर अपना बिजनेस करना है।ट्रस्टी सभी बातो का अच्छे से ख्याल रखते है लेकिन नुकसान होने पर दु:खी नहीं होते है।
*A trustee will take better care, because it is care without fear, possessiveness and control*.
ट्रस्टी हमेशा ऐसा ही सोचता है कि मेरा कुछ नहीं है। सब आता जाता रहता है। कुछ भी परमेनेंट नहीं है।

♛ ♛  *निवारण*  ♛ ♛

♛  अपना पैसा दान-पुण्य आदि करने में जरूर लगाये, वो भी किसी,अच्छेे भले कार्य के लिए।ध्यान रहें दान लेने वाला भी,सही तरीके से उसका उपभोग करे, इसका भी बहुत खयाल रखना हैं। *दान चैरिटी या ट्रस्ट को करे*।इससे जिन लोगों को लाभ होता हैं,उनकी दुवाएँ, आपके बिज़नस में होने वाले घाटे को कम करेगी।

♛  *मैं मास्टर सर्वशक्तिवान हूँ* इस स्वमान का अभ्यास 21दिन तक 108 बार रोज करें और राजयोग का अभ्यास करें। 

♛  दृश्य बनाएं कि आपका व्यवसाय बहुत अच्छा चल रहा है और आगे बढ़ता जा रहा है।

♛  कोई भी विपरीत परिस्थिति हमारे ही पूर्व जन्मों या इस जन्म के कर्मों का परिणाम है इस बात को स्वीकार करें।और राजयोग से अपने अंदर श्रेष्ठ कर्मों को करने की शक्ति प्राप्त करें जिससे आपका पूर्व का खाता भी समाप्त होगा और भविष्य के लिए भी प्रालब्ध संचित करेंगे।

♛  पॉजिटिव रहे ये सब अच्छा होना ही है। संकल्प से तो हर कार्य संभव है।संकल्प करे मेरा बिजनेस आने वाले समय में खूब तरक्की करेगा।visualize करे, चारो तरफ मेरे बिजनेस की प्रशंसा हो रही है।अपने अंदर सकारात्मकता को बढ़ाते चले बहुत-बहुत अच्छा होना ही है।

♛  अमृतवेले विज़न बनाये मेरे बिजनेस बहुत अच्छा चल रहा है, बहुत सारे ग्राहक आ रहे है, पूरा परिवार खुश है...दुकान खोलते पहले बाबा का आह्वान करे। बिच बिच में बाबा का आह्वान करे, योग के प्रयोग करे।

♛  राजयोग के निरंतर अभ्यास से आप अपने बिजनेस में पॉजिटिव परिवर्तन कर सकते है।

♛ ♛ ♛ ♛ ♛ ♛ ♛ ♛ ♛

         ♛ ♛ ओम शांति ♛ ♛
